
Тропарь, глас 2 

Богу от юности, отче, избравшу и возлюбившу тя, и 

провидящу твое доброе произволение, наставляет тя 

приити к преподобному Своему угоднику - Кириллу 

всеблаженному, от него же наставлен бысть на путь 

спасения страхом Божиим и чистотою душевною и 

благоговением, и непрестанными к Богу молитвами во 

мнозе подвизе жизнь свою препроводил еси и заповеди 

Божии непорочно соблюл еси, пастырь и наставник 

иноком предивен был еси, и ныне престолу Христову со 

дерзновением предстоиши на Небесех, со ангелы 

светлоликовствуя, отче преподобне Мартиниане 

всеблаженне, не престай молися Христу Богу спасти и 

помиловати души наша. 

 


